
GOUVÈNÈ CUOMO ANONSE DEPLWAMAN 19 KAMYON MOUS POU KONBAT 

DEVÈSMAN LWIL BRIT   
 

Yap mete kamyon yo pou estratejikman pwoteje piblik la kont yon devèsman lwil 
brit oswa dife   

 
Klike la pou wè yon kamyon mous  

 
 
Gouvènè Andrew M. Cuomo jodia te anonse ke Eta New York ap deplwaye 19 kamyon 
ki ekipe avèk yon sibstans mous ponpye nan depatman ponpye lokal yo ak ekip 
materyèl danjere toupatou nan eta pou itilize lè yap konbat dife ak devèsman ki enplike 
lwil oswa lòt likid  anflamab  
 
“Nouvo ekipman sa ap ede asire ke premye sekouris nan kominote sa yo prepare 
sizoka ta gen yon ijans ki enplike devèsman lwil, oswa lòt sibstans ki otman enflamab,” 
Gouvènè Cuomo te deklare. “Aksyon jodia se dènye nan yon pwojè plizyè fasèt pou 
preapre eta ak otorite lokal yo sizoka ta gen yon katastwòf devèsman lwil."  
 
Divizyon Sekirite Enteryè ak Sèvis ijans ap mete stratejikman 19 kamyon mous toupre 
sant popilasyon yo ki lokalize bò kote gwo liy tren ak vwa navigab yo toupatou nan eta.   
Li te atribye premye sis kamyon yo nan jiridiksyon yo ki gen resous ki pi limite - Konte 
Essex ak Amsterdam, Buffalo, Kingston, Newburgh ak depatman ponpye Utica. Yap 
deplwaye rès kamyon yo nan lòt zòn yo ki gen resous ki egziste deja, enkli Albany, 
Binghamton, Elmira, Mayville, Olean, Oneonta, Plattsburgh, Rochester, Saratoga, 
Syracuse, ak depatman ponpye Watertown, ansanm avèk Konte Rockland ak rezèv Eta 
New York nan Guilderland. Yo antisipe ke tout inite yo ap deplwaye ak operasyonèl nan 
kòmansman 2016. Pou gade yon kat lokasyon deplwaman, klike la. 
 
Komisyonè Sèvis Ijans ak Divizyon Sekirite Enteryè John Melville te deklare, 
“Anons jodia sipòte efò ankou eta pou ogmante kapasite l pou reponn a nenpòt ensidan 
devèsman lwil.  Kamyon mous ekipman pou konbat dife bay premye sekouris yo pi bon 
teknloji pou konbat dife devèsman lwil epi anpeche pou flanm yo pa pwopaje nan yon pi 
gwo zòn.  Mwen aplodi angajman Gouvènè a pou ede depatman ponpye lokal yo ak 
ekip materyèl danjere achte ekipman ki nesesè pou ede kenbe kominote nou yo 
ansekirite.” 

Chak kamyon gen ladan yon rezèv mous konsantre ansanm avèk ekipman ki nesesè 
pou pwodui epi aplike mous a yon dife likid enflamab oswa devèsman, egzije sèlman 
anpil rezèv dlo pou pwodiksyon mous.   Kamyon sa yo ap sipòte epi siplemante 
kapasite nouvo mous ki egziste deja epi bay kapasite klas B mous ki nesesè pou 
adrese ensidan ki enplike devèsman lwil brit ansanm avèk lòt likid anflamab yo.  Lè li 
melanje avèk dlo, Mous Klas B a fòme yon kouch sou likid enflamab yo, sipresyon 
flanm epi anpeche pou yo pa pwopaje oswa relimen.     
 
Divizyon Sekirite Enteryè ak Sèvis Ijans te pwokire kamyon yo an sipò de gwoup travay 
mous Eta New York. Fòme sou demann Gouvènè Cuomo, Gwoup Travay Mous Eta 
New York la ap ede pote ekipman dènye kri pou konbat dife pou ponpye yo adrese defi 
ke transpòtasyon lwil brit te koze pa tren ak dlo nan New York. Gwoup travay mous la 
se yon eleman nan yon pi gwo pwojè ajans yo nan eta an konjonksyon avèk patnè 
lokal, konte ak federal yo pou amelyore planifikasyon, preparasyon ak kapasite repons 
a ensidan yo ki enplike devèsman lwil.  
 
Anplis pou bay epi kenbe kamyon yo, Divizyon Sekirite Enteryè ak Sèvis Ijans pral fòme 
depatman ponpye ak ekip materyèl danjere sou fason pou deplwaye epi opere ekipman 
sa a, kondwi pwogram fòmasyon nan-sèvis, kowòdone regilyèman egzèsi ki pwograme 
yo epi kenbe kapasite repons adisyonèl ki fèt pou ogmante sekouris lokal yo.   

